
Wyneb Newydd Cymunedau Cryfach yng Ngheredigion

Dywedodd Gareth, “Rwy’n croesawu’r her newydd hon ac rwy’n gweld y swyddogaeth fel cyfle i wthio ymlaen a galluogi pobl fel minnau sy’n byw ac yn gweithio yng Ngheredigion i gael dyfodol yn ein cymunedau lleol.      Yn ei hanfod, mae’r arian yn mynd tuag at adfywio’r economi gwledig lleol. Bydd y gweithgareddau yng Ngheredigion yn canolbwyntio ar dair thema - ychwanegu gwerth at gynnyrch lleol; entrepreneuriaeth; twristiaeth a threftadaeth wledig. Rwy’n gobeithio y bydd pobl yn fy ngweld fel rhywun sy’n hawdd mynd ato, rhywun y gallant siarad ag ef ac rwy’n gobeithio y gallaf eu helpu nhw.”
Mae 22 o aelodau yn rhan o’r grŵp Cymunedau Cryfach ac mae’n cynnwys mudiadau megis y Clybiau Ffermwyr Ifanc, Grwpiau Menter, Sefydliad y Merched, yr Undebau Amaethyddol, Cered, Antur Teifi, Menter a Busnes a CAVO. Mae’r chwilio wedi dechrau ar gyfer syniadau am brosiectau sy’n arddangos dulliau arloesol ac mae angen cyflwyno’r syniadau erbyn 31ain Awst er mwyn iddynt gael eu hystyried gan y Grwp Cymunedau Cryfach.  Mae’r broses yn gystadleuol ledled Cymru wledig a rhagwelir y bydd y prosiectau llwyddiannus yn dechrau ym mis Ebrill 2008.
Pan ofynnwyd i Gareth sut fyddai’n teimlo ynglŷn â dysgu am ei swyddogaeth newydd wrth iddo fynd ymlaen, dywedodd.

“Hyderaf y bydd fy mhrofiad yn yr economi gwledig a hefyd fy nghysylltiad â’r bobl ifanc yn y sir megis aelodau’r CFFI yn sicrhau trafodaethau adeiladol ac yn golygu y caiff llais y bobl ei glywed. Yn sicr, yr wyf yn edrych ymlaen at fy rôl newydd.”
 “Gallaf weld y bydd nifer o fusnesau sy’n megis dechrau yn cael eu hariannu.  Wedi’r cyfan, bydd busnesau yn helpu’r economi lleol i dyfu. Ni wyddom hyd yn hyn sut fydd yr arian yn cael ei ddosbarthu, ai fel cronfa allweddol neu geisiadau unigol ond gwyddom fod gan Geredigion asedau naturiol cyfoethog iawn...mae angen troi’r cynnyrch a’r ffordd o fyw yn gyfleoedd economaidd i bobl. Mae gennym lawer o asedau, ond mae angen i ni ddysgu ffyrdd newydd ac arloesol i’w trawsnewid yn fentrau proffidiol a chynaliadwy.” DIWEDD

Am ragor o wybodaeth a ffurflen gais cysylltwch â 01545 572063 neu e-bostiwch ewro@ceredigion.gov.uk

Mae cadeirydd newydd i Gymunedau Cryfach Ceredigion wedi ei benodi sef Gareth Lloyd, ffermwr defaid o Dalgarreg. Wrth iddo orffen cyfnod o flwyddyn fel Cadeirydd y Clwb Ffermwyr Ifanc, mae’n edrych ymlaen at helpu’r economi gwledig yng Ngheredigion.


Caiff y cyllid ar gyfer ardaloedd gwledig ei ddosbarthu drwy raglen newydd Llywodraeth Cynulliad Cymru sef Cynllun Datblygu Gwledig Cymru. Caiff ei redeg am y chwe blynedd nesaf ac mae’n gyfle i feithrin gallu’n lleol o ran cyflogaeth ac arallgyfeirio yn y Geredigion wledig. Swyddogaeth y Grŵp Gweithredu Lleol Cymunedau Cryfach fydd cynnig dulliau arloesol o ran datblygu gwledig a fydd yn cyfrannu at gymdeithas, economi ac amgylchedd mwy cynaliadwy yng Ngheredigion.

